
Taflen Cwestiynau Cyffredin WaterSafe
Cwsmeriaid
Beth yw WaterSafe?
WaterSafe yw’r gofrestr genedlaethol o gontractwyr cymeradwy, fel plymwyr a gosodwyr pibellau cyflenwi dŵr. Y diwydiant dŵr sy’n ariannu’r cynllun, ac mae’n helpu cwsmeriaid i ddod o hyd i blymwyr medrus a chymwys yn eu hardal.


Pam ddylwn i ddefnyddio contractwr cymeradwy?
Gall gwaith plymio diffygiol achosi difrod i eiddo, ond yn bwysicach na hynny, gall beri risg i iechyd ein cwsmeriaid. Nid ydym yn disgwyl i bawb fod yn arbenigydd ar blymio, ond trwy ddefnyddio contractwr cymeradwy rydych chi’n gwneud popeth y gallwch chi i sicrhau nad oes yna unrhyw risg y gall gwaith gosod gwael halogi eich cyflenwad dŵr yfed.
Os oes problem gyda gwaith sydd wedi cael ei gyflawni gan gontractwr cymeradwy, mae yna brosesau lle gallwn ni weithio gyda’u cynllun i ddatrys pethau i chi.
Beth yw Plymwr WaterSafe?
Plymwyr â chymwysterau ac yswiriant priodol a chymhwyster cydnabyddedig y diwydiant dŵr yn y Rheoliadau Ffitiadau Dŵr yw plymwyr WaterSafe. Mae hynny’n golygu eu bod nhw’n deall eu cyfrifoldebau cyfreithiol wrth gyflawni gwaith ar ran cwsmeriaid.
Pa fath o waith y gall plymwr WaterSafe ei gyflawni?
Gall plymwr WaterSafe weithio ar eich system blymio i gyd, o’r bibell gyflenwi danddaear i’r plymio mewnol yn eich eiddo.
Beth yw gosodwr pibellau cyflenwi dŵr?
Mae gan osodwyr pibellau cyflenwi dŵr sydd ar gofrestr WaterSafe wybodaeth ardystiedig am eu cyfrifoldebau cyfreithiol wrth gyflawni gwaith ar ran ein cwsmeriaid, a rhaid iddynt fod â lefel briodol o yswiriant atebolrwydd.



Sut mae dod o hyd i aelod o WaterSafe?
Rydyn ni wedi ei gwneud hi’n hawdd iawn i chi ddod o hyd i gontractwr cymeradwy lleol. Os ewch chi i’n gwefan, fe ffeindiwch chi offeryn chwilio WaterSafe ar ein tudalen hafan.
Neu, gallwch fynd at WaterSafe yn uniongyrchol, naill ai trwy fynd i’w gwefan (www.WaterSafe.org.uk) neu trwy eu ffonio nhw 0333 207 9030. Gallwch anfon unrhyw ymholiadau atynt trwy e-bost hefyd yn info@watersafe.org.uk.
Nid yw fy nghontractwr arferol ar restr WaterSafe, pam felly?
Dewis gwirfoddol yw cofrestru gyda WaterSafe. Ond nid yw’n anodd ymuno, felly efallai y byddai’n werth gofyn iddyn nhw pam nad ydyn nhw wedi cofrestru.
Pa fath o waith y gall gosodwyr pibellau cyflenwi dŵr ei gyflawni?
Gall gosodwr pibellau cyflenwi dŵr osod pibellau cyflenwi newydd, neu drwsio rhai sy’n bodoli eisoes, fel rheol o ffin yr eiddo hyd at y stoptap mewnol. 
Pam na allwch chi argymell contractwr lleol?
Ni allwn hyrwyddo unigolion neu gwmnïau penodol oherwydd y gyfraith cystadleuaeth. Trwy gyfeirio ein cwsmeriaid at WaterSafe, rydyn ni’n eu cynorthwyo i ddod o hyd i gontractwyr cymeradwy lleol sy’n ticio’r holl flychau perthnasol.
Mae hyn yn ffordd dda o hyrwyddo busnesau lleol o bob maint hefyd.
A yw WaterSafe yn rhestru unrhyw gontractwyr arbenigol eraill?
Er nad ydyn nhw’n gontractwyr cymeradwy, mae WaterSafe yn rhestru profwyr falfiau RPZ, sy’n gallu comisiynu a phrofi falfiau Parth Pwysedd Is (falfiau RPZ).
Os oes rhywun yn gofyn am ragor o wybodaeth am WaterSafe neu am ddefnyddio Contractwr Cymeradwy, cyfeiriwch nhw at WaterSafe (www.WaterSafe.org.uk) neu gallant e-bostio waterregulations@dwrcymru.com.
Gosodwyr
Rwy’n blymwr cymwys eisoes, pam fod angen i mi fod ar gofrestr WaterSafe?
Dewis gwirfoddol yw bod ar restr WaterSafe neu ymuno â chynllun contractwr cymeradwy, felly nid oes angen bod yn aelod.
Ond mae bod ar restr WaterSafe yn golygu bod trydydd parti wedi dilysu eich cymwysterau a’ch yswiriant, fel y gall cwsmeriaid fod yn dawel eu meddwl taw chi yw’r person cywir i gyflawni’r gwaith.
Mae’n golygu hefyd y cewch eich hyrwyddo i gwsmeriaid yn eich ardal leol pan fyddan nhw’n cysylltu â ni i ofyn am gymorth a chyngor.
Sut mae cofrestru ar gyfer WaterSafe?
Gall plymwyr cymwys sy’n byw yng Nghymru neu’r rhannau o Loegr a gyflenwn gofrestru am ddim trwy ymuno â WIAPS (Cynllun Plymwyr Cymeradwy y Diwydiant Dŵr).
Os ydych chi’n aelod o CIPHE neu’r APHC eisoes, mae’n bosibl y gallwch gofrestru trwy gyflwyno cais iddyn nhw’n uniongyrchol.
Cysylltwch â’r cynllun o’ch dewis yn uniongyrchol i drafod gofynion cofrestru WaterSafe.
Beth os nad oes Tystysgrif Rheoliadau Dŵr gen i?
Os oes gennych chi’r sgiliau a’r cymwysterau perthnasol, yma yn Dŵr Cymru rydyn ni’n cynnig cwrs hyfforddi undydd i’ch helpu chi i ennill cymhwyster yn Rheoliadau Cyflenwi Dŵr (Ffitiadau Dŵr) 1999, a hynny’n rhad ac am ddim!
Gallwch gael gwybodaeth am yr hyfforddiant yma a sut i gofrestru trwy chwilio am WaterSafe ar ein gwefan. Fel arall, gallwch gysylltu â ni trwy e-bostio waterregulations@dwrcymru.com.
Sut mae dod yn osodwr pibellau cyflenwi dŵr?
Os ydych chi’n osodwr pibellau cyflenwi dŵr ac am gael eich rhestru gan WaterSafe, gallwch gysylltu â nhw’n uniongyrchol i drefnu’r hyfforddiant perthnasol trwy fynd i’w gwefan (www.WaterSafe.org.uk)  neu trwy eu ffonio ar 0333 207 9030. Gallwch anfon unrhyw ymholiadau atynt trwy e-bost hefyd yn info@watersafe.org.uk. 


Os oes rhywun yn gofyn am ragor o wybodaeth am WaterSafe neu am ddefnyddio Contractwr Cymeradwy, cyfeiriwch nhw at WaterSafe (www.WaterSafe.org.uk) neu gallant e-bostio waterregulations@dwrcymru.com.

